КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Государствосянь социальнöй отсöг вылö правоа 
торъя категория гражданалы Коми Республика мутасын  
карбердса пассажирскöй кöрт туй транспортöн 
ветлöм вылö öткодь позянлун 2008 воын сетöм йылысь

«Коми Республикаын олысьяслы социальнöй отсöг сетöм йылысь» Коми Республикаса Оланпаслöн 21 статья да «2008 во вылö Коми Республикаса республиканскöй бюджет йылысь» Коми Республикаса Оланпас серти Коми Республикаса Правительство шуис:

1. Урчитны 2008 во вылö татшöм социальнöй отсöг:

мынтыны карбердса пассажирскöй кöрт туй транспортöн (Коми Республика мутасын 150 км ылнаöдз нуöм вылö ылö ветлöдлысь поездъяслöн общöй вагонъясын, мый индöма тайö шуöм дорö 1 №-а содтöдын) ветлан донысь 50 прöчент мында – граждана категориялы, кодъяслöн эм право федеральнöй бюджетлöн сьöм тшöт весьтö социальнöй отсöг вылö, мый индöма тайö шуöм дорö 3 №-а содтöдын;
мынтыны карбердса пассажирскöй кöрт туй транспортöн (Коми Республика мутасын карбердса поездъясын либö 150 км ылнаöдз нуöм вылö ылö ветлöдлысь поездъяслöн общöй вагонъясын, мый индöма тайö шуöм дорö 1 №-а да 2 №-а содтöдъясын) ветлан донысь 50 прöчент мында – граждана категориялы, кодъяслöн эм право Коми Республикаса республиканскöй бюджетлöн сьöм тшöт весьтö социальнöй отсöг вылö, мый индöма тайö шуöм дорö 4 №-а содтöдын.

2. Тайö шуöмлöн 1 пунктöн индöм социальнöй отсöг сетсьö Россия Федерацияса гражданалы, кодъясöс регистрируйтöма индöм ногöн Коми Республика мутасын олан места кузя, кор найö сетöны эскöдысь документъяс, мый серти найö лыддьыссьöны тайö шуöм дорö 3 №-а да 4 №-а содтöдын индöм гражданалöн категорияяс пиысь öтиöн.
3. Тайö шуöмлысь 1 пункт олöмö пöртöмкöд йитчöм рöскод финансируйтсьö 2008 во вылö артыштöм Коми Республикаса республиканскöй бюджетлöн сьöм тшöт весьтö.
4. 2008 во кежлö кырымавны:
Коми Республикаса Правительство да «Россияса кöрт туйяс» восьса акционер котыр костын Коми Республика мутасын карбердса поездъясын карбердса пассажирскöй кöрт туй транспортöн ветлысь-мунысьяслы социальнöй отсöг сетöм вылö правоа торъя категория гражданаöс новлöдлöм кузя услугаяс йылысь сёрнитчöм;

Коми Республикаса Правительство да «Россияса кöрт туйяс» восьса акционер котыр костын Коми Республика мутасын 150 км ылнаöдз нуöм вылö ылö ветлöдлысь поездъяслöн общöй вагонъясын карбердса пассажирскöй кöрт туй транспортöн ветлысь-мунысьяслы социальнöй отсöг сетöм вылö правоа торъя категория гражданаöс новлöдлöм кузя услугаяс йылысь сёрнитчöм.

5. Индыны Коми Республикаса йöзлы отсöг сетан агентствоöс тайö шуöмлöн 4 пунктын индöм сёрнитчöмъяс олöмö пöртöм кузя Коми Республикаса олöмö пöртысь власьт уполномочитöм органöн.

6. Лыддьыны вынтöмöн 2008 вося январ 1 лунсянь «Государствосянь социальнöй отсöг вылö правоа торъя категория гражданалы Коми Республика мутасын карбердса пассажирскöй кöрт туй транспортöн ветлöм вылö öткодь позянлун 2007 воын сетöм йылысь» Коми Республикаса Правительстволысь 2006 во декабр 29 лунся 344 №-а шуöм.
7. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
Коми Республикаса Юралысь                                                             В. Торлопов

Сыктывкар

2007 вося декабр 26 лун

326 №

Коми Республикаса Правительстволöн
2007 во декабр 26 лунся 326 №-а шуöм дорö

 1 №-а содтöд

Социальнöй отсöг вылö правоа торъя категория гражданаöс 
2008 воын Коми Республика мутасын 150 км ылнаöдз нуöм вылö 
ылö ветлöдлысь поезд 
ЛЫДДЬÖГ
	Поезд номер
	Ветлöдлан маршрут

	615
	Усинск – Печора

	616
	Печора – Усинск

	629
	Сивöй Маска – Печора

	630
	Печора – Сивöй Маска

	633
	Воркута – Инта

	634
	Инта – Воркута

	655
	Усинск – Мылдін – Сыктывкар

	656
	Сыктывкар – Мылдін – Усинск

	677
	Кослан – Сыктывкар

	678
	Сыктывкар – Кослан

	953
	Воркута – Лабытнанги

	954
	Лабытнанги – Воркута

	955
	Печора – Сыктывкар

	956
	Сыктывкар – Печора

	965
	Сыктывкар – Котлас Южнöй

	966
	Котлас Южнöй - Сыктывкар


Коми Республикаса Правительстволöн

2007 во декабр 26 лунся 326 №-а шуöм дорö

 2 №-а содтöд

Социальнöй отсöг вылö правоа торъя категория гражданаöс 

2008 воын новлöдлöм вылö карбердса поезд 

ЛЫДДЬÖГ
	Поезд номер
	Ветлöдлан маршрут

	6823
	Печора – Йираёль

	6824
	Йираёль – Печора

	6827
	Печора – Кожва

	6828
	Кожва – Печора

	6839
	Печора – Йираёль

	6840
	Йираёль – Печора


Коми Республикаса Правительстволöн

2007 во декабр 26 лунся 326 №-а шуöм дорö

 3 №-а содтöд

Торъя категория граждана, кодъяслы социальнöй отсöг сетöмыс пырö
Россия Федерациялöн веськöдланторйö, кодъяслы карбердса пассажирскöй кöрт туй транспортöн ветлöм кузя  2008 воын сетсьö Коми Республика мутасын 150 км ылнаöдз нуöм вылö ылö ветлöдлысь поездъяслöн общöй вагонъясын ветлан донлысь 50 прöчент мында социальнöй отсöг,

ЛЫДДЬÖГ
1. Великöй Отечественнöй войнаса участникъяс да Великöй Отечественнöй войнаса инвалидъяс.
2. Фашизмса тыр арлыдтöм вöвлöм узникъяс, сы лыдын кодъясöс öтувъя висьöм вöсна, удж вылын доймалöм да мукöд помка вöсна лыддьöма инвалидъясöн (сэтшöм йöз кындзи, кодъяслöн инвалидносьт лоис наöн право торкалöмысь).
3. Боевöй тышъясса ветеранъяс.

4. Боевöй тышъясса инвалидъяс.

5. Йöз, кодъяслы сетöма «Блокаднöй Ленинградын олысьлы» пас.
6. Великöй Отечественнöй войнаса пöгибнитöм (кулöм) инвалидъяслöн, боевöй тышъясса инвалидъяслöн да Великöй Отечественнöй войнаса участникъяслöн да боевöй тышъясса ветеранъяслöн семьяö пырысьяс.

7. Инвалидъяс, инвалид челядь, морт, коді нуöдö I группаса инвалидöс (уджавны вермытöмлунлöн III степень), инвалид кагаöс.
8. Йöз, кодъяслы сетöма «СССР-са почётнöй донор», «Россияса почётнöй донор», «РСФСР-са почётнöй донор» пас.

9. Чернобыльскöй АЭС авария бырöдöмын участникъяс, радиация улö веськалöм йöз.

Коми Республикаса Правительстволöн

2007 во декабр 26 лунся 326 №-а шуöм дорö

 4 №-а содтöд

Торъя категория граждана, кодъяслы социальнöй отсöг сетöмыс пырö

Коми Республикалöн веськöдланторйö, кодъяслы карбердса пассажирскöй кöрт туй транспортöн ветлöм кузя  2008 воын сетсьö Коми Республика мутасын 150 км ылнаöдз нуöм вылö карбердса поездъясын да ылö ветлöдлысь поездъяслöн общöй вагонъясын ветлан донлысь 50 прöчент мында социальнöй отсöг,

ЛЫДДЬÖГ
1. Уджвывса ветеранъяс.

2. Реабилитируйтöм да политическöй репрессия улö веськавлöм йöз.

3. Йöз, кодъяс уджалісны 1941 вося июнь 22 лунсянь 1945 вося май 9 лунöдз тылын квайт тöлысьысь эз этшаджык, СССР-ын недыр кад оккупируйтöм мутасын уджалан кад чинтöмöн, либö кодъяслы сетöма Великöй Отечественнöй война дырйи став сьöлöмсянь уджысь СССР-са орденъяс либö медальяс (тылын уджалысьяс).
4. Олöма граждана (60 да унджык арöса  мужичöйяс,  55 да унджык арöса нывбабаяс), кодъяс федеральнöй законодательство серти босьтöны пöрысьлун кузя пенсия либö уна во уджалöмысь пенсия, кодъяслöн уджалан стажыс мужичöйяслöн 40 воысь абу этшаджык да нывбабаяслöн 35 воысь абу этшаджык да кодъяслöн мукöд подув серти социальнöй отсöг вылö правоыс абу .
5. Уджавтöм йöз, кодъяслы сетöма Коми Республикаса почётнöй нимъяс, кодъяс мунісны пенсия вылö подув право вылö видзöдтöг.
6. Йöз, кодъяслы сетöма «Коми Республикаса почётнöй донор» ним.

7. Öткöн олысь олöма граждана, кодъяслы тырис 80 арöс.

8. Военнöй службаса ветеранъяс.

9. Государственнöй службаса ветеранъяс.          

Вудж. Ануфриева Н.А., 6 005 пас

